
Xülasə 

Münaqişə dünya siyasətinin mühüm və daim mövcud olan komponentidir. Beynəlxalq 

münasibətlər sisteminin iştirakçısı olan aktorların hər biri yarandığı dövrdən bəri münaqişə-

lərin nizamlanması prosesində bu və ya digər formada iştirak etmişdir. XX əsrin əvvəllərin-

dən etibarən dünyada münaqişələrin nizamlanması prosesində dövlətlərlə yanaşı, beynəlxalq 

təşkilatların rolu da ön plana çıxmışdır. Nizamlanma prosesində beynəlxalq təşkilatların rolu 

tarixi şəraitdən, münaqişələrin xarakteri və miqyasından asılı olaraq dəyişmişdir. Məqalədə 

qarşıya qoyulan başlıca məqsəd münaqişələrin nizamlanması prosesində beynəlxalq təşki-

latların tarixən oynadıqları rolun təhlil edilməsi, tənzimləmədə beynəlxalq təşkilatların işti-

rakının hüquqi əsaslarının müəyyənləşdirilməsi və bunun geosiyasi gerçəkliklər kontekstində 

qiymətləndirilməsidir. 

Mövzunun tədqiqi zamanı tarixi dövrlərdən asılı olaraq idealizm və realizm nəzəriy-

yələrinə istinad edilmişdir. Müqayisəli təhlil, sistemli yanaşma, analitik təhkiyyə tədqiqatın 

aparılması zamanı istifadə olunan başlıca metodlardır. Bunlarla yanaşı beynəlxalq təşki-

latlarının tənzimlənmə proseslərində iştirakçının hüquqi əsaslarının müəyyənləşdirilməsi 

üçün beynəlxalq təşkilatların sənədlərinin kontent analizi aparılmışdır. 

Təhlillər nəticəsində gəlinən qənaət ondan ibarətdir ki, XIX əsrin başlanğıcında yara-

nan ilk beynəlxalq təşkilatların qarşısında siyasi münaqişələrin həlli məsələsi dayanmamış-

dır. Lakin XX əsrin əvvəllərindən etibarən dünyada meydana çıxan beynəlxalq təşkilatların 

demək olar ki, əksəriyyətinin başlıca fəaliyyət istiqamətləri sırasında münaqişələrin həlli 

məsələsi ön planda olmuşdur. Münaqişələrin nizamlanması prosesində iştirakın hüquqi 

əsasları bir sıra təşkilatların quruluş müqavilələrində və nizamnamələrində əksini tapmışdır. 

Bəzi təşkilatlar isə fəaliyyətlərinin genişlənməsi kontekstində birbaşa münaqişələrin 

nizamlanması ilə bağlı sənədlər qəbul etmək və ya qəbul edilən sənədlərdə bununla bağlı 

müddəaları müəyyənləşdirmək məcburiyyətində qalmışlar. Hazırki geosiyasi gerçəkliklər 

fonunda təşkilatların nizamlanmada iştirakının səmərəliliyi xeyli dərəcədə aşağı düşmüşdür. 

Bu baxımdan bir çox beynəlxalq təşkilatlarla bağlı islahat çağırışları meydana çıxmışdır. 

Açar sözlər: münaqişə, beynəlxalq təşkilat, nizamlanma, BMT, ATƏT, Avropa İttifaqı, 

NATO 

 



Aynur Əlişanova. MÜNAQİŞƏLƏRİN NİZAMLANMASI PROSESİNDƏ BEYNƏLXALQ TƏŞKİLATLARIN ROLU: 
TARİXİ ƏNƏNƏLƏR, HÜQUQİ ƏSASLAR, GEOSİYASİ REALLIQLAR  səh. 97-112 

98 

Giriş 

Məlum olduğu kimi, 1648-ci ildə imzalanan Vestfal sülhü və 1815-ci ildə keçi-

rilən Vyana konqresi beynəlxalq sülh və təhlükəsizliyin müstəqil dövlətlərin suveren-

lik hüquqlarına sarsılmaz hörmət və aparıcı dövlətlər arasında qüvvələr tarazlığı sayə-

sində təmin edilməsi qaydasını müəyyənləĢdirmiĢdir. Heç də təsadüfi deyildir ki, 

Vestfal sistemi hələ də bütün dünyada beynəlxalq siyasət üçün model olaraq qalır və 

sülhlə möhkəmlənmiĢ dövlət suverenliyi konsepsiyası hələ də müasir beynəlxalq mü-

qavilə və konvensiyalar üçün əsasdır [13, s.91]. Bu prinsiplər və qüvvələr tarazlığı 

uzun müddət beynəlxalq siyasətdə həlledici rol oynadı. Ayrı-ayrılıqda hər bir dövlət 

isə təhlükəsizliyin və tərəqqinin təminatçısı idi. Hər hansı bir dövlətin ərazisində baĢ 

verən bütün hadisələr və siyasi proseslər onun daxili iĢi hesab edilirdi və onun qanun-

vericilik normaları ilə tənzimlənməli idi. XIX əsrdən etibarən isə beynəlxalq siyasət-

də təĢkilatların rolu artmağa baĢladı. 

Tarixdən günümüzə beynəlxalq münaqişələrin nizamlanması prosesində 

təşkilatlar 

Yaradıldıqları ilk dövrlərdə beynəlxalq təĢkilatlar sülhün və təhlükəsizliyin tə-

min edilməsi, siyasi münaqiĢələrin həlli prosesində elə də ciddi rola malik olmamıĢdı-

lar. 1815-ci ildə yaradılan Reyn çayında Naviqasiya nəzarəti üzrə Mərkəzi Komissi-

yası, 1865-ci ildə yaradılann Beynəlxalq Telekommunikasiya Ġttifaqı, 1874-cü ildə 

təsis edilən Ümumdünya Poçt Ġttifaqı, 1890-cı ildə Beynəlxalq Dəmiryol Xətləri Üzrə 

Yük DaĢımaları Ġttifaqı ilk beynəlxalq təĢkilatlar olaraq siyasi xarakterə malik deyil-

dilər. Onların qarĢısında baĢlıca olaraq inzibati əməkdaĢlığın təmini vəzifəsi qoyulur-

du. O dövrdəki dünyada baĢqa cür ola da bilməzdi, belə ki, qüdrətli dövlətlərin öz 

məqsədlərinə nail olması üçün müharibə yolu qanuni üsul hesab edilirdi. Müharibə-

lərdən dövlətlərarası münasibətlərin tənzimlənməsi üsulu kimi istifadənin məhdudlaĢ-

dırılmasının vacibliyi siyasi Ģüurda tədricən dərk edilirdi [35, s. 145-149]. Bu məq-

sədlə 1899 və 1907-ci illərdə Haaqada keçirilən sülh konfranslarında bir sıra beynəl-

xalq aktlar qəbul edildi. Bu aktlar baĢlıca olaraq müharibə qanunlarına və ənənələrinə 

aid idi. 

I Dünya müharibəsindən sonra isə beynəlxalq aləmdə sülhün və təhlükəsizliyin 

təmin olunmasında dövlətlərlə yanaĢı, beynəlxalq təĢkilatların rolu artmağa baĢladı. 

1918-ci ildə ABġ prezidenti Vudro Vilson özünün məĢhur ―On dörd bənd‖ nitqində 

“Böyük və kiçik dövlətlərə siyasi müstəqillik və ərazi bütövlüyünə qarşılıqlı təminat 

vermək məqsədi ilə xüsusi müqavilələr əsasında xalqların ümumi birliyini” yaratmaq-

la bağlı çağırıĢ etdi [24, s. 536]. Bu ideya əsasında və 1919-cu il Versal Sülh Konf-

ransı nəticəsində Beynəlxalq Əmək TəĢkilatı Millətlər Liqası yaradıldı [8, p. 35]. Bu 

təĢkilat sülhün və təhlükəsizliyin təmin edilməsi üçün xalqlar arasında əməkdaĢlığın 

inkiĢaf etdirilməsi məqsədini güdürdü. 1920-ci il yanvarın 10-da qüvvəyə minən Mil-

lətlər Cəmiyyətinin nizamnaməsində əsas diqqət müharibələrin qarĢısının alınması 

məsələlərinə və yaranan ziddiyyətlərin münsiflərin təhqiqatı yolu ilə sülhlə həll olun-

ması məsələlərinə yönəldilmiĢdi. Nizamnamənin 11-ci maddəsində qeyd edilirdi ki, 

“hər hansı bir müharibənin və ya müharibə təhlükəsinin Liqanın hər hansı bir üzvünə 

birbaşa və ya dolayısı ilə aidiyyəti varsa, bu, bütövlükdə Liqanı maraqlandırır və 

Liqa millətlər dünyasını real şəkildə qoruya biləcək tədbirlər görməlidir‖ [31, s.42]. 

Lakin Millətlər Liqası Ġkinci Dünya müharibəsinin baĢ verməsinin qarĢısını ala 

bilmədi. Bu təĢkilatın fəaliyyəti formal olaraq 1946-cı ildə dayanmıĢ oldu və onun 

əvəzinə yeni beynəlxalq hökumətlərarası təĢkilat – BirləĢmiĢ Millətlər TəĢkilatı təsis 

edildi. 1945-ci il iyunun 26-da ABġ-ın San-Fransisko Ģəhərində BMT-nin nizamna-

məsi qəbul edildi və 1945-ci il oktyabrın 24-də qüvvəyə mindi. II Dünya müharibə-

sindən sonra dünyada sülühn qorunması prosesində beynəlxalq təĢkilatların rolu sü-

rətlə yüksəlməyə baĢladı. BMT kimi universal qurumlarla yanaĢı, bu sahədə fəaliyyət 

göstərən xüsusi dövlətlərarası və dövlətlərüstü təĢkilatlar da yaradıldı. Bundan son-

rakı dövrdə dünyada beynəlxalq təĢkilatların sayı sürətlə artmağa baĢladı, onların 

böyük bir qismi münaqiĢələrin nizamlanmasını, onların qarĢısını alınmasını qarĢıya 

məqsəd olaraq qoymuĢdu. 

 

Münaqişələrin nizamlanması prosesində beynəlxalq təşkilatların iştirakı və 

hüquqi əsaslar 
BMT nizamnaməsinin ilk maddəsinə görə təĢkilatın baĢlıca hədəfləri və məq-

sədləri beynəlxalq sülhün və təhlükəsizliyin qorunması, millətlər arasında dostluq 

münasibətlərinin inkiĢafı, humanitar xarakterli beynəlxalq problemlərin həlli ilə bağlı 

beynəlxalq əməkdaĢlığın həyata keçirilməsi, insan haqlarına və əsas azadlıqlara hör-

mətin təĢviqi və inkiĢaf etdirilməsi, bu ümumi məqsədlərə nail olmaqdan ötrü millət-

lərin fəaliyyətlərinin uzlaĢdırılması üçün mərkəz olmaq zərurətindən ibarətdir. 

Faktiki olaraq, yaradıldığı dövrdən etibarən BMT-nin əsas vəzifəsi münaqiĢələ-

rə yol verməməkdən ibarət olmuĢdur. Belə ki, BMT-nin sabiq baĢ katibi Kofi Annan 

təĢkilatın bununla bağlı qarĢısında duran vəzifələrdən bəhs edərkən yazırdı: “Bizim 

məqsədimiz – əgər bacararıqsa, münaqişəyə yol verməmək üçün, baş verdiyi zaman 

onu dayandırmaq üçün müdaxilə etməkdir, və ya bu məqsədlərin heç birinə nail ol-

maq mümkün olmazsa, onda ən azı onu saxlamaq və genişlənməyə yol verməməkdir” 

[27, s. 4]. 

BMT-nin nizamnaməsində daxili münaqiĢələri tənzimləmək üçün bu təĢkilata 

birbaĢa müdaxilə etmə hüququ verilməsi haqqında normaların olmaması [30, s. 130-

131], heç də onu özünün baĢlıca vəzifəsi olan – beynəlxalq sülhün və təhlükəsizliyin 

qorunması missiyasını yerinə yetirmək məsuliyyətindən azad etmir. Nə dövlətlərin 

məsul nümayəndələri arasında, nə də tədqiqatçılar arasında elə birisi yoxdur ki, döv-

lətin daxilində baĢ verən münaqiĢənin dayandırılmasına yönəldilən tədbirlərin qəbul 

edilməsi üçün nizamnamənin 2-ci maddəsinin 7-ci bəndindəki müddəalardan istifadə-

yə etiraz etsin. Qeyd etmək lazımdır ki, bu bənd sülhə təhlükə törədə bilən, sülhün 

pozulması və təcavüz aktları halları istisna olmaqla dövlətin daxili iĢlərinə müdaxilə 

edilməsinin qadağan olunması haqqındadır. Dövlətdaxili hərbi münaqiĢənin tənzim-

lənməsində BMT-nin iĢtirakı o hallarda məqbul hesab edilir ki, bu münaqiĢələr bey-

nəlxalq ictimaiyyətdə ciddi narahatlıq doğurur və beynəlxalq sülhü və təhlükəsizliyi 

təhdid edir. BMT-nin məqsədlərinin reallaĢdırılmasına maneçilik törədilməsilə bey-

nəlxalq hüququn və BMT-nin əsas prinsiplərinin pozulması hallarında təĢkilatın BaĢ 

Məclisi, Təhlükəsizlik ġurası və BMT-nin baĢ katibinin rəhbərliyi ilə Katiblik nizam-

naməyə uyğun olaraq dövlətin daxili iĢinə müdaxilə edilməsini həyata keçirmək 

hüququna malikdir. 

BMT-nin əsas orqanlarının müxtəlif funksiyaları yerinə yetirmələrinə baxmaya-

raq, onların fəaliyyəti təĢkilatın əsas məqsədlərinə nail olmağa yönəlmiĢdir. Ona görə 

də münaqiĢənin tənzimlənməsində BMT-nin müdaxiləsindən bəhs edərkən təĢkilatın 

sülhün qorunması funksiyasını yerinə yetirən bütün əsas orqanlarının fəaliyyətlərinə 

diqqət yetirmək zəruridir. MünaqiĢələrin tənzimlənməsində baĢlıca olaraq BMT BaĢ 

Məclisi, Təhlükəsizlik ġurası və Katiblik iĢtirak edir. 

BMT-nin BaĢ Məclisi təĢkilatın nizamnaməsi çərçivəsində hər hansı bir məsələ-

ni və ya problemi müzakirə etmək üçün geniĢ səlahiyyətlərə malikdir. BaĢ Məclis 

dünyada sülhün və təhlükəsizliyin qorunması iĢində əməkdaĢlığın ümumi prinsipləri-

ni nəzərdən keçirməyə və bu prinsiplərlə bağlı üzv dövlətlərə və ya Təhlükəsizlik ġu-

rasına tövsiyələr verməyə, Təhlükəsizlik ġurasının diqqətini beynəlxalq sülhü və təh-

lükəsizliyi təhdid edə bilən vəziyyətlərə yönəltməyə, təĢkilatın hər hansı bir orqanının 

səlahiyyətlərinə və funksiyalarına aid olan hər bir məsələ üzrə müzakirələr aparmağa 

və tövsiyələr verməyə səlahiyyətlidir [20]. 

BMT-nin tarixində müdaxilə səlahiyyətlərinin BaĢ Məclisə verilməsi cəhdləri 

olmuĢdur. 1950-ci il noyabrın 3-də BMT-nin BaĢ Məclis ―Sülh naminə birlik‖ adlı 

377 (V) saylı qətnamə qəbul etdi. ABġ-ın o zamanı dövlət katibi Din AĢesonun layi-

həsi əsasında qəbul edilmiĢ qətnamə Koreya münaqiĢəsinin həllində Sovet Ġttifaqının 

Təhlükəsizlik ġurasının daimi üzvü kimi pozucu rolunu bloklamaq məqsədi daĢıyırdı 

[2, s.219]. Burada qeyd edilirdi ki, Təhlükəsizlik ġurasının daimi üzvü olan dövlətlər 

arasında yaranan fikir ayrılıqları beynəlxalq sülhün və təhlükəsizliyin qorunması üzrə 

vəzifələri yerinə yetirməyə imkan vermədikdə qlobal təhdidləri nəzərə alaraq BaĢ 

Məclis təĢkilatın üzvlərinə kollektiv tədbirlərin görülməsi üçün lazımi tövsiyələr təq-

dim etmək məqsədilə bu məsələyə baxa bilər. BaĢ Məclisin bu məqsədlə həyata keçi-

rə biləcəyi tədbirlər sırasında sülhün pozulması və ya təcavüz aktı hallarında beynəl-

xalq sülhün və təhlükəsizliyin qorunması və ya bərpası üçün lazım gələrsə, silahlı 

qüvvələrin tətbiq edilməsi də yer alır [23, s. 10-12]. Belə hallarda xüsusi fövqəladə 

sessiyanın çağrılması nəzərdə tutulur. Əslində bu qətnamə ―soyuq müharibənin‖ təza-

hürü idi və onun davamı kimi 1956-cı ildə NATO ilə VarĢava müqaviləsinə üzv olan 

ölkələr arasındakı qarĢıdurma nəticəsində baĢ verən SüveyĢ böhranına BaĢ Məclisin 

müdaxilə etmək cəhdini göstərmək olar. 

Bununla belə bütün hallarda dünyadakı münaqiĢələrin həllində fəal rol alan və 

əslində onların praktiki olaraq tənzimlənməsini həyata keçirən əsas BMT orqanı Təh-

lükəsizlik ġurasıdır. BMT nizamnaməsinin 41-ci maddəsinə əsasən hər hansı bir Ģə-

kildə sülh pozulduqda və təhlükə altında olduqda Təhlükəsizlik ġurası ilk növbədə 

silahlı qüvvələrdən istifadə ilə bağlı olmayan tədbirlər qəbul etmək hüququna malik-

dir [21]. 

Aparılan təhlillər gələcəkdə Təhlükəsizlik ġurasının səlahiyyətlərinin daha da 

geniĢlənməsinin proqnozlaĢdırılmasına imkan verir. BMT-də bu istiqamətdə islahat-

ların aparılmaması əks halda təĢkilatın tədricən nüfuzunun daha da azalmasına gətirib 

çıxara bilər. 

BMT-nin münaqiĢələrin tənzimlənməsində görünən siması faktiki olaraq bir 

çox hallarda təĢkilatın baĢ katibidir. O, xüsusi siyasi səlahiyyətlərə malikdir. TəĢkila-

tın nizamnaməsinin 99-cu maddəsinə görə baĢ katibin sülh və təhlükəsizlik üçün təh-

lükə törədə biləcək hər hansı bir məsələ haqqında Təhlükəsizlik ġurasını məlumatlan-

dırmaq hüququ vardır [22]. BMT baĢ katibi ona həvalə edilmiĢ siyasi funksiyalarla 

yanaĢı bir çox hallarda daxili silahlı münaqiĢələrin tənzimlənməsi üçün vasitəçilik 

funksiyasını da yerinə yetirir. 

XX əsrin ikinci yarısının xarakterik cəhətlərindən biri BMT kimi universal təĢ-

kilatla yanaĢı, regional təĢkilatların yaradılması olmuĢdur. Bu təĢkilatların fəaliyyəti 

ayrıca bir coğrafi bölgənin məhdud iĢtirakçıları çərçivəsində ümumi hədəf və məq-

sədləri olmaqla müharibə və sülh məsələlərinin həllinə yönəlmiĢdir. 

Regional səviyyədə münaqiĢələrin nizamlanmasında iĢtirak edən ən mühüm təĢ-

kilatlardan biri Avropada Təhlükəsizlik və ƏməkdaĢlıq TəĢkilatıdır. Amerika, Avropa 

və Asiyadan 57 ölkənin iĢtirak etdiyi bu qurumun formalaĢdırılmasında baĢlıca məq-

səd Avropada dövlətlər arasında fikir ayrılıqlarının aradan qaldırılması, etimad mühi-

tinin formalaĢdırılması, böhranların idarə edilməsi, münaqiĢələrdən sonrakı mərhələ-

də münasibətlərin bərpası proseslərinə kömək etməklə sabitlik, sülh və demokratiya-

ya nail olmaqdır. ATƏT-in sələfi olan Avropada Təhlükəsizlik və ƏməkdaĢlıq MüĢa-

virəsi (ATƏM) XX əsrin 70-ci illərinin əvvəllərində meydana çıxmıĢ, 1975-ci ildə 

Helsinkidə 33 Avropa ölkəsinin, həmçinin ABġ və Kanadanın dövlət baĢçıları tərə-

findən Avropada Təhlükəsizlik və ƏməkdaĢlığa dair MüĢavirənin Yekun Aktı qəbul 

edilmiĢdir [5, s.72]. 1990-cı ilə qədər ATƏM bir sıra görüĢlər və konfranslar kimi 

fəaliyyət göstərmiĢdir. 1990-cı ildə Paris Sammiti ATƏM-in strukturunu iclas və kon-

franslardan daimi qurumlara çevirdi. Sammit zamanı ATƏM ġərqlə Qərb arasında 

dialoq və danıĢıqlardan uzaqlaĢaraq yeni yol tutdu. TəĢkilatın yeni məqsədi Avropada 

baĢ verən tarixi dəyiĢiklikləri idarə etmək və soyuq müharibədən sonrakı dövrün yeni 

çağırıĢlarına cavab vermək idi. Bu inkiĢaf daimi institutlara və əməliyyat imkanlarına 

ehtiyac yaratdı. Bundan əlavə, ad 1994-cü ildə BudapeĢt sammiti 4 zamanı ATƏM-

dən ATƏT-ə dəyiĢdirildi. 

Hazırda ATƏT-in fəaliyyəti çoxĢaxəlidir. Buraya silahlara nəzarət, sərhədlərin 

idarə olunması, terrorizmlə mübarizə, münaqiĢələrin qarĢısının alınması və həlli, gen-

der bərabərliyi, azlıqların müdafiəsi, qanunun aliliyinin və insan hüquqlarının təĢviqi, 

seçkilər, ətraf mühitin mühafizəsi fəaliyyətləri və s. daxildir [19]. 

Helsinki sənədində ATƏT-in münaqiĢələrin nizamlanmasında missiyası əksini 

tapmıĢdır. TəĢkilatın nizamlama üçün müəyyənləĢdirdiyi alət və mexanizmlər klassik 

dövlətlərarası və dövlətdaxili münaqiĢələr üçün nəzərdə tutulmuĢdur. Adətən ATƏT 

iĢtirakçı dövlətlər arasında üçüncü tərəf vasitəçi rolunu oynayır. TəĢkilatın bir sıra 

struktur və institutlar münaqiĢələrin idarə olunmasıında iĢtirak səlahiyyətinə malikdir. 

Qurumun sədrlik institutu böhran və ya münaqiĢə vəziyyətləri ilə məĢğul olmaq üçün 

birbaĢa səlahiyyətlidir. ATƏT sədri münaqiĢənin həlli üçün Ģəxsi nümayəndələr təyin 

edə bilər. TəĢkilatın katibliyinin tərkibində münaqiĢələrin qarĢısının alınması mərkəzi 

vardır. Demokratik Təsisatlar və Ġnsan Hüquqları Bürosu və Milli Azlıqlar üzrə Ali 

Komissarlıq erkən xəbərdarlıq və münaqiĢələrin qarĢısının alınması məsələlərinə diq-

qət yetirir [12]. 

Müasir dünyada dövlətlərüstü təĢkilat olan Avropa Ġttifaqının (AĠ) da münaqi-

Ģələri özünəməxsus nizamlama vasitələri vardır. Mübahisə və münaqiĢələrin qarĢısı-

nın alınması, aradan qaldırılması, dinc yolla tənzimlənməsi, eləcə də əsas insan haqla-

rının və azadlıqlarının qorunması haqqında müddəalar bir qayda olaraq təĢkilatın 

ümumi siyasi xarakterli təsis sənədlərinə daxil edilir. Məlum olduğu kimi, AĠ 1992-ci 

ildə imzalanmıĢ Maastrixdə imzalanmıĢ Avropa Ġttifaqı haqqında saziĢə əsasən üç 

iqtisadi inteqrasiya birliyinin – Avropa Kömür və Polad Birliyi, Atom Enerjisi üzrə 

Avropa Birliyi və Avropa Ġqtisadi Birliyinin bazasında yaranmıĢdır. Maastrix saziĢin-

də təsbit edilmiĢ ümumi xarici siyasət və təhlükəsizlik siyasəti çərçivəsində Avropa 

Ġttifaqı daxili silahlı münaqiĢələrə müdaxiləni həyata keçirir. Bu müqavilədə hələ 

1948-ci ildə yaradılmıĢ Qərbi Avropa Birliyinin humanitar, xilasedici və sülhməramlı 

xarakterli məqsədlərini, həmçinin böhranların və sülhün bərpası məqsədilə fəaliyyət 

göstərən zərbə qüvvələrinin məqsədlərini yerinə yetirmək üçün əməkdaĢlıq və yardım 

edilməsi nəzərdə tutulurdu. 1997-ci ilin Amsterdam müqaviləsi Qərbi Avropa Birliyi-

nə müdafiə sahəsində operativ səlahiyyətlər verməklə onu Avropa Ġttifaqının ayrılmaz 

hissəsinə çevirdi. Qərbi Avropa Birliyi Balkan ölkələrində humanitar, xilasedici, 

sülhməramlı əməliyyatlar, böhranların tənzimlənməsi üzrə, o cümlədən sülhə məcbur 

edilməsi üzrə silahlı qüvvələrin fəaliyyətinin yerinə yetirilməsində aparıcı rol oynadı. 

Buna baxmayaraq, o, getdikcə öz funksiyalarını daha çox təhlükəsizlik üzrə birgə 

xarici siyasət çərçivəsində inkiĢaf edən AB-nin bölmələrinə təhvil verirdi. 

1999-cu il iyunun 3-4-ü tarixlərində Avropa Ġttifaqının Köln sammitində təhlü-

kəsizlik və müdafiə sahəsində müĢtərək Avropa siyasətinin iĢlənib hazırlanması və 

reallaĢdırılması haqqında qərar qəbul edilmiĢdir [18, s. 90]. Sənəddə silahlı böhran-

ların baĢ verdiyi Ģəraitlərdə sülhün təmin edilməsi üzrə NATO infrastrukturuna arxa-

lanaraq müstəqil hərbi əməliyyatların həyata keçirilməsi üçün səlahiyyətlərin veril-

məsi, eləcə də bunun üçün lazım olan AĠ orqanlarının (o cümlədən təhlükəsizlik siya-

səti üzrə komitə, hərbi komitə, qərargah və s.) yaradılması nəzərdə tutulurdu. Bu, ma-

hiyyətcə Qərbi Avropa Birliyinin tamamilə Avropa Ġttifaqının strukturuna inteqrasiya 

olması demək idi. 

Avropa Ġttifaqı ġurasının 1999-cu il dekabrın 10-11-də Helsinkidə keçirilən 

zirvə toplantısında ―Avropa Ġttifaqının mülki potensialının inkiĢafı üzrə baĢlıca hədə-

fi‖ adlı sənəd qəbul edildi. Bu sənəddə ―qaynar nöqtələr‖də təĢkilatın xarici siyasəti-

nin həyata keçirilməsi üçün ümumi sayı 50-60 min nəfər olan çevik hərbi qüvvəsinin 

yaradılması nəzərdə tutulmuĢdu [33, s. 33]. Bir il sonra Avropa Ġttifaqının mülki po-

tensialının və böhranın tənzimlənməsi komponentlərinin daha da inkiĢaf etdirilməsi 

haqqında qərar qəbul edildi. Həmçinin ittifaq çərçivəsində böhranın tənzimlənməsinin 

mülki aspektləri üzrə Komitə (CivCom) yaradıldı. Bu komitə strategiyanın və mülki 

əməliyyatlar üzərində nəzarətin iĢlənib hazırlanmasını həyata keçirir [6]. 

2001-ci il fevralın 26-da Fransanın Nitsa Ģəhərində AĠ-nin üzv dövlətləri Maast-

rixt müqaviləsinə düzəliĢlər qəbul etdilər. DüzəliĢlərə əsasən AĠ-nin tapĢırığı ilə 

Qərbi Avropa Birliyinin humanitar aksiyalar və ya sülhün qorunması və möhkəmlən-

dirilməsi üzrə əməliyyatlar aparması nəzərdə tutulmamıĢdır. Təkcə o qeyd olunmuĢ-

dur ki, bu maddə Qərbi Avropa Birliyi və NATO çərçivəsində iki və ya daha çox üzv-

dövlətlər arasında ümumi əməkdaĢlığa zidd olmayan səviyyədə ikitərəfli qaydada 

daha sıx əməkdaĢlığın inkiĢaf etdirilməsinə qarĢı maneə deyil [7]. Beləliklə, Nitsa 

müqaviləsinin qəbul edilməsilə AĠ öz imkanları hesabına müstəqil Ģəkildə humanitar 

aksiyaları, sülhün qorunması və möhkəmləndirilməsi üzrə əməliyyatları həyata keçir-

məyə baĢladı. Halbuki, sözügedən sənədin qəbul edilməsinə qədər bu tədbirlərin gö-

rülməsi Qərbi Avropa birliyinə həvalə edilmiĢdi. 

Adı çəkilən müqavilə və qərarların məzmun təhlili əsasında belə nəticəyə gəl-

mək olur ki, bu sənədlər AĠ üçün münaqiĢələrin tənzimlənməsi istiqamətində yeni 

fəaliyyət istiqaməti açır. Böhranların tənzimlənməsinə dair tələbatla bağlı olaraq 

Avropa Ġttifaqının bu fəaliyyəti də geniĢlənməkdədir. Böhran və münaqiĢələrin tən-

zimlənməsi Avropanın təhlükəsizlik və müdafiə siyasətinin mərkəzi elementinə çev-

rilmiĢdir və AĠ dünya miqyasında fəaliyyətinin coğrafiyasını geniĢləndirməkdədir. 

1999-cu ildə qəbul edilmiĢ Köln sənədinə əsasən AĠ-nin daxili silahlı münaqiĢələrin 

tənzimlənməsi üçün NATO-nun hərbi qüvvələrindən istifadə etmək hüququ vardır. 

1948-ci ildə Boqotoda keçirilən Amerika qitəsi dövətlərinin IX konfransında 

yaradılmıĢ Amerika Dövlətləri TəĢkilatının da fəaliyyətinin baĢlıca istiqamətlərindən 

birini münaqiĢələrin nizamlanması məsələsi təĢkil edir. TəĢkilatın qurulmasında məq-

səd sülh və təhlükəsizliyin gücləndirilməsi, üzv dövlətlər arasında mübahisə doğuran 

məsələlərin sülh yolu ilə həlli üçün səylərin göstərilməsi olmuĢdur [3, s.92]. TəĢkila-

tın Demokratik və Siyasi Məsələlər Departamentinin tərkibində Dialoqun TəĢviqi və 

MünaqiĢələrin Həlli üzrə Xüsusi Bölmə fəaliyyət göstərməkdədir. 

55 Afrika ölkəsini birləĢdirən Afrika Ġttifaqı qitədə sülh və təhlükəsizliyin təĢviqi, 

münaqiĢələrin qarĢısının alınması, idarə edilməsi və həllini qarĢıya məqsəd qoymuĢdur. 

2013-cü ildə qəbul edilmiĢ Afrika Ġttifaqının ―Gündəm 2063‖ proqramında mü-

naqiĢələrin tənzimlənməsi ilə bağlı mühüm vəzifələr nəzərdə tutulmuĢdur [1, s. 1-20]. 

1945-ci il martın 22-də təsis edilmiĢ Ərəb Dövlətləri Liqası da regional münaqi-

Ģələrin nizamlanması prosesində müəyyən rola malik olan regional təĢkilatlardan biri-

dir. Ərəb Liqasının Xartiyasında ərəb ölkələri arasında mübahisələrin sülh yolu ilə həlli 

prinsipi əksini tapmıĢ və güc tətbiqinin yolverilməzliyi vurğulanmıĢdır [4]. Xartiya mü-

naqiĢələrin nizamlanması ilə bağlı hər hansı xüsusi vasitəçilik mexanizmlərini müəyyən 

etmir. Bununla belə bu məqam Ərəb Liqasının bir sıra münaqiĢələrdə fəal və bəzi hal-

larda qəti Ģəkildə iĢtirakına mane olmamıĢdır [26, s. 300-301]. Xüsusən, 1961-ci ildə 

Ġraq və Küveyt arasındakı böhran zamanı sülhməramlı qüvvələrdən istifadə edilməsi, 

1976-cı ildə Livandakı proseslərdə, Ġraqın Küveytə təcavüzü ilə bağlı əsas qərarın qəbul 

edilməsi zamanı Ərəb Dövlətləri Liqası aktiv Ģəkildə prosesə daxil olmuĢdur. 

Müstəqil Dövlətlər Birliyi, Demokratiya və Ġqtisadi ĠnkiĢaf naminə TəĢkilat 

(GUAM) kimi regional və subregional təĢkilatlar da zaman-zaman müəyyən bölgələr-

də, xüsusən keçmiĢ Sovet Ġttifaqı respublikalarında münaqiĢələrin həlli ilə bağlı 

müəyyən mexanizmlər formalaĢdırmağa cəhdlər göstərsələr də bu ya üzv-dövlətlər 

arasında məsələyə münasibətdə ikili standartların mövcudluğu, ya da geosiyasi Ģərait 

səbəbindən səmərəli olmamıĢdır. Məsələn GUAM çərçivəsində münaqiĢələrin tən-

zimlənməsi iləm bağlı məcburi hüquqi qüvvəsi olmayan çoxlu sayda sənədlərin qəbu-

lunu nəzərdə tuturdu [37, s. 10-13]. BaĢlanğıcda GUAM-ın xarakterik cəhəti onun 

Avropa və beynəlxalq strukturlara istiqamətlənməsi olmuĢdur. Birliyin təĢəbbüskarla-

rı MDB çərçivəsindən kənarda fəaliyyət göstərirdilər. Bununla yanaĢı, təĢkilatın məq-

sədləri haqqında da müxtəlif fikirlər söylənilirdi. Qeyd edilirdi ki, birliyin birbaĢa 

əsas məqsədi ona daxil olan dövlətlərin iqtisadi, xüsusilə də energetika sahəsində 

azadlığını təmini, Asiya (Xəzər)-Qafqaz-Avropa marĢrutu üzrə enerji daĢıyıcılarının 

tranzitinin inkiĢaf etdirilməsidir. Bu ölkələri təkcə müstəqilliyi möhkəmləndirən amil-

lər birləĢdirmirdi. Azərbaycan, Gürcüstan və Moldovanın ərazilərində münaqiĢələr 

mövcud idi. Ermənistanın Azərbaycan ərazilərini iĢğalı nəticəsində yaranmıĢ münaqi-

Ģə, gürcü-abxaz və Tsxinvali problemlər, Dnestryanı bölgədəki münaqiĢə ölkələrin 

ərazi bütövlüyünün pozulması, təcavüzkar separatçı niyyətlərin qurbanları olan mil-

yonlarla qaçqın və köçkünü əziyyətlərə, müsibətlərə düçar etmiĢ etnik təmizləmələr-

dən yaranmıĢdı [16, s. 522]. 

Dövlətlər bu cür təĢkilatlarla yanaĢı II Dünya müharibəsindən sonra bir sıra kol-

lektiv təhlükəsizlik təĢkilatları da yaratmıĢlar. Ġkinci Dünya müharibəsindən sonra bir 

sıra kollektiv təhlükəsizlik təĢkilatları yarandı. Hazırda ġimali Atlantika Müqaviləsi 

TəĢkilatı (NATO) və Kollektiv Təhlükəsizlik Müqaviləsi TəĢkilatı (KTMT) bu kate-

qoriyadan olan təĢkilatların ən bariz örnəkləridir. 

NATO-nun 1949-1991-ci illər tarixi faktiki olaraq VarĢava Müqaviləsi TəĢkila-

tında birləĢmiĢ olan sosialist dövlətlərinin hərbi bloku ilə qarĢıdurmadan ibarət ol-

muĢdur. VarĢava Müqaviləsi TəĢkilatı ləğv olunduqdan sonra NATO-nun təsirinin 

bütün dünyaya yayılması üçün yeni imkanlar yarandı. Bu bir sıra amillərlə bağlı ol-

muĢdur. Həmin amillər sırasında 80-ci illərin sonu – 90-cı illərin əvvəllərində dünya-

da, xüsusən Balkan yarımadasındakı münaqiĢələri, təhlükəsizliyin yeni sisteminə 

yaranan ehtiyac olmuĢdur. Belə bir Ģəraitdə dünyada baĢ verən mürəkkəb proseslərin 

qarĢısını almaq üçün fəal müdaxilələr tələb olunurdu. Onları siyasi bəyanatlarla tən-

zimləmək çətin idi [16, s. 439]. 

Amerikalı tədqiqatçı Kristiana Mateyi də yazır ki, yeni təhlükəsizlik mühitində 

bu məqsədlərə siyasi vasitələrlə yanaĢı, təhlükəsizlik və sabitliyin iqtisadi, sosial və 

ekoloji ölçülərini nəzərə almaqla nail olmaq olardı [11, s. 26]. Aparılan təhlillərdən 

aydın olur ki, NATO XX əsrin son onilliyində öz səylərinin böyük hissəsini fəaliyyə-

tinin davam etdirilməsinə haqq qazandırmaq yollarını axtarmağa və yeni strateji kon-

sepsiyaların və missiyaların müəyyənləĢdirilməsinə sərf etmiĢdir. Sülhü müdafiə 

etmək üçün yaradılmıĢ NATO soyuq müharibədən sonra özünü sülhü təĢviq edən bir 

təĢkilata çevirməyə cəhd etdi. 1991-ci ildə Romada qəbul edilmiĢ NATO-nun Strateji 

Konsepsiyası təhlükəsizliyə geniĢ yanaĢmanı təsvir edir və Alyansın təhlükəsizlik 

siyasətinin siyasi və hərbi elementlərini birləĢdirir. NATO-nun yeni gündəliyi Mərkə-

zi və ġərqi Avropada münaqiĢələrin qarĢısının alınması, təhlükəsizliyini və sülhün 

təmin edilməsini əhatə edirdi. 

2010-cu il noyabrın 19-20-də Lissabonda NATO ölkələrinin dövlət və hökumət 

baĢçılarının yüksək səviyyədə keçirdikləri toplantısında qəbul edilən ―ġimali Atlan-

tika Müqaviləsi TəĢkilatının üzvlərinin müdafiəsi və təhlükəsizliyinin təmin edilməsi-

nə dair Strateji Konsepsiya‖ haqqında yeni sənəd münaqiĢələrin nizamlanması ilə 

bağlı məsələləri də əks etdirirdi [32]. ―Fəal iĢtirak, müasir müdafiə‖ adlandırılan bu 

Strateji Konsepsiya NATO-nun növbəti 10 il üçün strateji hədəflərini müəyyənləĢdi-

rirdi. NATO bu konsepsiyada Ģəxsiyyətin azadlığı, demokratiya, insan haqları və qa-

nunun aliliyi dəyərlərinə və prinsiplərinə sadiqlik əsasında qurulan unikal birlik kimi 

təsvir edilirdi [32]. Burada NATO-nun üç ən baĢlıca məqsədi təqdim edilmiĢdir: 

- kollektiv müdafiə; 

- böhranın tənzimlənməsi; 

- əməkdaĢlıq əsasında təhlükəsizliyin təmini. 

Sənəddə həmçinin NATO-da həmrəyliyin təmin edilməsi, sıx transatlantik məs-

ləhətləĢmələrin aparılması, daimi islahatlar prosesinin həyata keçirilməsinin zəruriliyi 

vurğulanırdı. 

Konsepsiyada yeni dünyada təhlükəsizliyin Ģərtləri təsvir edilmiĢdi. Sənəddə 

qeyd olunurdu ki, NATO-nun təhlükələrin qarĢısını almaq üçün tələb olunan müdafiə 

qabiliyyəti yeni səviyyəyə yüksəldilməlidir. Bu məqsədlə münaqiĢələrin nəzarət altı-

na alınması və böhranların tənzimlənməsindən ötrü yeni siyasi kurs həyata keçirilmə-

yə baĢladı. Strateji konsepsiyada həmçinin NATO-nun əməkdaĢlıq yolu ilə beynəl-

xalq təhlükəsizliyin möhkəmləndirilməsini necə reallaĢdırmağa çalıĢacaqları da təsbit 

olunmuĢdur. Bunun üçün NATO silahlanma üzərində nəzarət sahəsində, silahsızlan-

ma və silahların yayılmaması istiqamətində daha ciddi səylər göstərəcəkdi. Bu səylə-

rin reallaĢması üçün NATO bütün Avropa ölkələrinə münasibətdə açıq qapı siyasəti-

nə üstünlük verir və beləliklə də sözün geniĢ mənasında özünün tərəfdaĢlıq münasi-

bətlərini yetərincə dərinləĢdirmiĢ olur. Strateji konsepsiyada NATO-nun həmiĢəki 

təyinatı, baĢlıca vəzifələri və prinsipləri vurğulanmıĢdır, daha sonra isə təĢkilatın apa-

rıcı məqsəd və vəzifələrinə xüsusi yer ayrılmıĢdır. Bütövlükdə NATO böhran tənzim-

ləməsində hərtərəfli yanaĢmaya üstünlük verir və böhranın bütün mərhələlərində təĢ-

kilatın iĢtirak etməsini nəzərdə tutur. 

Hazırda dünyada fəaliyyət göstərən digər kollektiv təhlükəsizliyin təmin olun-

masını qarĢıya məqsəd qoyan təĢkilat isə Kollektiv Təhlükəsizlik Müqaviləsi TəĢki-

latıdı (KTMT). Bu təĢkilat MDB çərçivəsində 1992-ci ilin mayında imzalanmıĢ Kol-

lektiv təhlükəsizlik haqqında müqavilə əsasında qurulmuĢ hərbi-siyasi birlikdir. Belə 

ki, 1992-ci il mayın 15-də DaĢkənddə altı ölkənin (Qazaxıstan, Qırğızıstan, Rusiya, 

Tacikistan, Özbəkistan və Ermənistan) nümayəndələri ―Kollektiv təhlükəsizlik haq-

qında‖ müqavilə imzalamıĢdılar [28, s. 12]. 1993-cü ildə Gürcüstan, Azərbaycan və 

Belarus da bu müqaviləyə qoĢuldular. Müqavilə 1994-cü il aprelin 20-də qüvvəyə 

minmiĢ və beĢ il müddətinə nəzərdə tutulmuĢdu. BeĢ illik müddət bitdikdən sonra, 

1999-cu il aprelin 2-də prezidentləri ilə təmsil olunmuĢ altı ölkə – Ermənistan, Bela-

rus, Qazaxıstan, Qırğızıstan, Rusiya və Tacikistan növbəti beĢ illik müddət üçün mü-

qavilənin etibarlığının uzadılması haqqında protokol imzaladılar. Azərbaycan, Gür-

cüstan və Özbəkistan müqavilənin etibarlığının uzadılmasından imtina etdilər. 

2002-ci ilin mayında ―Kollektiv təhlükəsizlik haqqında‖ müqavilənin iĢtirakçı-

ları Moskvada keçirilən sessiyada tam hüquqlu bir beynəlxalq təĢkilatın – ―Kollektiv 

Təhlükəsizlik Müqaviləsi TəĢkilatının yaradılması haqqında‖ qərar qəbul etdilər [34]. 

Həmin ilin oktyabr ayının 7-də KiĢniyov sammitində təĢkilatın Nizamnaməsi təsdiq 

olundu [28, s. 28]. Nizamnamənin 3-cü maddəsinə uyğun olaraq təĢkilatın məqsədləri 

sülhün, beynəlxalq və regional təhlükəsizliyin və sabitliyin möhkəmləndirilməsindən, 

kollektiv əsasda üzv dövlətlərin müstəqilliyinin, ərazi bütövlüyünün və suverenliyinin 

qorunmasından ibarətdir [36]. 

Münaqişələrin tənzimlənməsində beynəlxalq təşkilatların iştirakı müasir 

geosiyasi reallıqlar şəraitində 

Hazırda dünya siyasətĢünaslığında ―beynəlxalq təĢkilat‖ anlayıĢı dövlətlərin və 

ya qeyri-hökumət xarakterli milli cəmiyyətlərin siyasi, iqtisadi, sosial, elmi-texniki, 

mədəni və digər sahələrdə ümumi məqsədlərə nail olmaq üçün qurduqları birlikləri 

ifadə edir. Beynəlxalq hüquq baxımından isə bu anlayıĢın dəqiq tərifinin verilməsi bir 

sıra çətinliklər doğurur. Beynəlxalq Ədalət Məhkəməsinin nizamnaməsinin 67-ci 

maddəsində bu anlayıĢdan Millətlər Cəmiyyəti və ya Beynəlxalq Əmək TəĢkilatı kimi 

beynəlxalq qurumları təsvir etmək üçün istifadə etmiĢdir [10]. 2003-cü ildə BMT-nin 

Beynəlxalq Hüquq Komissiyası bu anlayıĢın hüquqi izahını verməyə cəhd göstərmiĢ-

dir. Komissiyanın 55-ci sessiyasının hesabatında yazılırdı: “Beynəlxalq təşkilat termi-

ni müqavilə və ya beynəlxalq hüquqla idarə olunan digər sənəd əsasında yaradılmış, 

beynəlxalq hüquq normalarına əsasən hüquqi şəxs olan təşkilata aiddir. Beynəlxalq 

təşkilatlara dövlətlərlə yanaşı, digər qurumlar da üzv ola bilər”[25, s. 18]. 

SiyasətĢünaslıqda və beynəlxalq hüquqda anlayıĢın necə izah edilməsindən asılı 

olmayaraq, beynəlxalq təĢkilatların dövlətlər arasında çoxtərəfli əməkdaĢlığın ən mü-

hüm formalarından biri olması faktı dəyiĢməz olaraq qalır. Aparılan təhlillərdən də 

aydın olduğu kimi beynəlxalq təĢkilatlar beynəlxalq hüququn xüsusi növ subyektləri-

dir. Lakin onların hüquqi statusu dövlətlərlə eyni deyildir. Çünki beynəlxalq təĢkilat-

ların hüquqi statusu suverenlik hüquqlarından irəli gəlmir. Beynəlxalq təĢkilatın öz 

səlahiyyətlərinin reallaĢdırılması sahəsindəki hüquq və vəzifələrinin mənbəyini döv-

lətlərin maraqlarına uyğun olaraq bağlanmıĢ beynəlxalq müqavilələrdən götürür. Bey-

nəlxalq Ədalət Məhkəməsinin rəylərində beynəlxalq hüquqda siyasi sistemin oyunçu-

larının hüquqlarının həcmi bir qurumdan digərinə dəyiĢə biləcəyi qeyd edilmiĢdir. 

Çex tədqiqatçısı Martin Faix yazır ki, beynəlxalq siyasi sistemin iĢtirakçılarından yal-

nız dövlətlərə beynəlxalq hüquq üzrə bütün hüquq və öhdəliklər verilmiĢdir. Onlar 

beynəlxalq hüququn ilkin, əsas və universal subyektləridir. Beynəlxalq hüququn digər 

subyektlərinin Ģəxsiyyəti məhduddur. Beynəlxalq təĢkilatlar üçün onların ya təĢkilatın 

təsis sənədində açıq Ģəkildə təsbit olunmuĢ, ya da təĢkilatın məqsəd və funksiyaların-

dan irəli gələn hüquq və vəzifələri olduğu qəbul edilir [8, s. 50-51]. 

II Dünya müharibəsindən sonra dünya siyasi sistemində rolu sürətlə artan bey-

nəlxal təĢkilatlar XX yüzilliyin son onilliyində yeni çağırıĢlarla üz-üzə qalmıĢdır. 

Məlum olduğu kimi, 90-cı illərinin əvvəllərində dünyada vəziyyətin dəyiĢməsi, iki-

qütblü sistemin iflasa uğraması ilə SSRĠ-nin keçmiĢdə üstün olduğu geosiyasi məka-

nı, Avropa qitəsini, xüsusən onun Ģərq hissəsini daxili, lokal, regional münaqiĢələr 

dalğası bürümüĢ oldu. SSRĠ-nin süqutu ərəfəsində müttəfiq respublikalarda azadlıq 

hərəkatlarının güclənməsi ilə yanaĢı, bütün dünyada həm də qatı milliyyətçiliyin və 

irqçiliyin yüksəlməsi müĢahidə edilirdi. Hətta bəzi təhlilçilər dünyada azadlıq hərə-

katlarının deyil, milliyətçilik və irqçiliyin daha güclü hərəkat olmasına xüsusi diqqət 

yetirirdilər. Tədqiqatçılardan biri haqlı olaraq yazır ki, baĢ verən proseslər nəticəsində 

azadlıq özündən sonra nifrət azadlığını gətirmiĢdi. Ksenofobiya, Ģovinizm, antisemi-

tizm və etnik düĢmənçilik yüksəlirdi [9, s.13]. Gerçəkdən də, qatı milliyətçilik, irqçilik, 

ksenofobiya zəminində meydana çıxan münaqiĢələr beynəlxalq siyasətin ən çox məĢğul 

olduğu məsələlərdən birinə çevrildilər. Bu prosesdə beynəlxalq təĢkilatların rolunun 

önə çıxacağı gözlənilirdi. Bu bir tərəfdən dünyada münaqiĢələrin nizamlanmasında 

beynəlxalq təĢkilatların iĢtirakının tarixi ənənələrindən irəli gəlirdi. Digər tərəfdən isə II 

Dünya müharibəsindən sonra münaqiĢələrdə beynəlxalq təĢkilatların iĢtirakçılığını 

təmin etməkdən ötrü kifayət qədər hüquqi-siyasi əsaslar formalaĢdırılmıĢdı. 

Bütün bunlar dövlətlərin daxili iĢlərinə beynəlxalq hüquqa əsaslanaraq müdaxi-

lə təcrübəsinin inkiĢafı üçün baĢlıca təkan rolunu oynadı. XX yüzilliyin 90-cı illərinin 

əvvəllərindən etnik münaqiĢələrin yayılması ilə bağlı olaraq proses gücləndi. Mülki 

əhali arasında çoxlu sayda qurbanlarla müĢahidə olunan bu cür beynəlxalq xarakter 

daĢımayan münaqiĢələrin sayının durmadan artması ilə bağlı olaraq beynəlxalq huma-

nitar hüquq normalarına riayət edilməsi haqqında məsələlər mərkəzi yer tutmağa baĢ-

lamıĢdı. Lakin bir daha qeyd etmək lazımdır ki, digər məsələlərdə olduğu kimi bu 

məsələlərdə də beynəlxalq hüququn prinsiplərinin tətbiqinə ikili standartlardan yana-

ĢılmıĢdır. Məsələn, XX əsrin 80-ci illərinin sonlarından etibarən Ermənistanda bu 

ölkənin vətəndaĢı və bölgənin aborigen sakinləri olan azərbaycanlılara qarĢı ayrı-seç-

kilik siyasətinin yürüdülməsinə, 1988-1989-cu illərdə Ermənistan ərazisindən yarım 

milyona qədər azərbaycanlının deportasiya edilməsinə [15, s. 396] baxmayaraq, bey-

nəlxalq təĢkilatların və dövlətlərin proseslərə reaksiyası demək olar ki, müĢahidə edil-

məmiĢdi. Statistik rəqəmlərin təhlili göstərir ki, təkcə 1990-cı ilin sentyabrında Azər-

baycanda Ermənistandan qovulan 201 min azərbaycanlı, 2,5 min kürd, 1,5 minə qədər 

rus, var idi [17, s. 448]. Deməli, Ermənistanda təkcə aborigen azərbaycanlıların deyil, 

etnik azlıq statusu daĢıyan digər qrupların da hüquqları pozulurdu. Halbuki 1949-cu 

ildə qəbul edilmiĢ dörd Cenevrə konvensiyası üçün ümumi olan 3-cü maddəyə əsasən 

dövlətlər hər hansı bir Ģəraitdə beynəlxalq humanitar hüquqa yalnız riayət etməyə 

deyil, həm də birlikdə və fərdi qaydada bu hüquqa riayət olunmasına məcbur etməyə 

borcludurlar. Bu maddə hətta müharibə dövründə belə hərbi əməliyyatlarda iĢtirak 

etməyən Ģəxsləri, əsir düĢənləri, xəstələri, yaralıları və mülki əhalinin bütün digər 

kateqoriyalarının qorunmasını nəzərdə tuturdu. Bu Ģəxslərə qarĢı münasibətdə insan 

həyatına və ləyaqətinə qəsdi, qəddar rəftarı, iĢgəncə, əzab vermə, girov götürmə, ilkin 

məhkəmə qərarı olmadan ittiham etmə və cəzalandırma qadağan edilirdi [29]. 

Nəticə 

Təhlillər nəticəsində gəlinən qənaət ondan ibarətdir ki, XIX əsrin baĢlanğıcında 

yaranan ilk beynəlxalq təĢkilatların qarĢısında siyasi münaqiĢələrin həlli məsələsi da-

yanmamıĢdır. Lakin XX əsrin əvvəllərindən etibarən dünyada meydana çıxan beynəl-

xalq təĢkilatların demək olar ki, əksəriyyətinin baĢlıca fəaliyyət istiqamətləri sırasında 

münaqiĢələrin həlli məsələsi ön planda olmuĢdur. MünaqiĢələrin nizamlanması prose-

sində iĢtirakın hüquqi əsasları bir sıra təĢkilatların quruluĢ müqavilələrində və nizam-

namələrində əksini tapmıĢdır. Bəzi təĢkilatın bu cür sənədlərində oxĢar müddəalara 

rast gəlinməsə də, fəaliyyətlərinin geniĢlənməsi kontekstində birbaĢa münaqiĢələrin 

nizamlanması ilə bağlı sənədlər qəbul etmək və ya qəbul edilən sənədlərdə bununla 

bağlı müddəaları müəyyənləĢdirmək məcburiyyətində qalmıĢlar. Hazırki geosiyasi 

gerçəkliklər fonunda təĢkilatların nizamlanmada iĢtirakının effektivliyi xeyli dərəcədə 

aĢağı düĢmüĢdür. Bu baxımdan bir çox beynəlxalq təĢkilatlarla bağlı islahat çağırıĢla-

rı meydana çıxmıĢdır. MünaqiĢələrin, xüsusilə də daxili münaqiĢələrin tənzimlənməsi 

üzrə regional təĢkilatların müvafiq tədbirlər görə bilməsi üçün hazırlıqlı olmaları mü-

hüm Ģərtlərdən biridir. Çünki belə təĢkilatlar əsas məqsədi kimi üzv dövlətlərin iqtisa-

di əməkdaĢlığının və sabitliyinin təmin edilməsini müəyyənləĢdirirlər. Bu isə yalnız 

münaqiĢələrin olmadığı sülh Ģəraitində mümkündür. 

Aynur Alishanova 
THE ROLE OF INTERNATIONAL ORGANISATIONS IN THE PROCESS OF 

RESOLUTION OF CONFLICTS: HISTORICAL TRADITIONS, LEGAL 

FUNDAMENTALS AND GEOPOLITICAL REALITIES 

Summary 
Conflicts are an essential and ever present aspect of global policy. Every actor in 

international relations has, in one way or another, been involved in the conflict settlement 

processes since its inception. From the dawn of the 20
th
 century, the role of international 

organisations, along with states, has come to the fore in the process of conflict resolution 

worldwide; their role in the settlement process has changed depending on the historical 

scenarios, as well as the nature and scale of conflicts. 

The main purpose of this article is to analyse the historical role of international 

organisations in the conflict settlement process and to determine the legal basis for the 

participation of international organisations in conflict settlement, while assessing it against 

the background of geopolitical realities. 

The current research refers to the theories of both idealism and realism depending on 

the historical timespan. Comparative analysis, a systematic approach, and analytical entry 

are the main methods used in this research. Moreover, content analysis of documents of 

international organisations was conducted to determine the legal framework for the 

participation of international organisations in the regulatory processes. 

According to the analysis, the first international organisations that emerged at the 

beginning of the 19
th
 century were not tasked with the issue of resolving political conflicts. 

However, since the beginning of the 20
th
 century, the issue of conflict resolution has been at 

the forefront of the activities of almost all international organisations worldwide. 

The legal basis for participation in the conflict settlement process is reflected in the 

founding agreements and charters of a number of organisations. Some organisations, in the 

context of expanding their activities, have been forced to adopt documents that directly relate 

to the settlement of conflicts or to define the relevant provisions in the adopted documents. 

Amidst the current geopolitical realities, the effectiveness of organisations’ participation in 

the settlement processes has significantly decreased. In this regard, there have been calls for 

reform in many international organisations. 

Keywords: conflict, international organisation, settlement, UN, OSCE, European 

Union, NATO 

 

Айнур Алишанова 

РОЛЬ МЕЖДУНАРОДНЫХ ОРГАНИЗАЦИЙ В ПРОЦЕССЕ РАЗРЕШЕНИЯ 

КОНФЛИКТОВ: ИСТОРИЧЕСКИЕ ТРАДИЦИИ, ПРАВОВЫЕ ОСНОВЫ, 

ГЕОПОЛИТИЧЕСКИЕ РЕАЛИИ 

 
Резюме 

С начала ХХ века роль международных организаций, наряду с государствами, 

вышла на первый план в процессе разрешения конфликтов в мире, так как конфликты 

являются важным и постоянно присутствующим компонентом мировой политики. 

Каждый из акторов системы международных отношений был вовлечен в процесс 

урегулирования конфликта в той или иной форме с момента его зарождения. Роль 

международных организаций в процессе урегулирования менялась в зависимости от 

исторических обстоятельств, характера и масштабов конфликтов. 

Основная цель статьи – проанализировать историческую роль международных 

организаций в процессе урегулирования конфликта, определить правовую основу 

участия международных организаций в урегулировании и дать ее оценку в контексте 

геополитических реалий. 

Данное исследование ссылается на теории идеализма и реализма в зависимости 

от исторического отрезка времени. Сравнительный анализ, системный подход, 

аналитический анализ – это основные методы, которые применялись при проведении 

исследования. Кроме того, в данной статье был проведен контент-анализ документов 

международных организаций для определения правовых основ участия в регуляторных 

процессах международных организаций. 

В результате анализа делается вывод о том, что перед первыми между-

народными организациями, возникшими в начале XIX века, не стояла задача разре-

шения политических конфликтов. Однако с начала ХХ века проблема разрешения 

конфликтов является приоритетом в основной деятельности практически боль-

шинства международных организаций в мире. 

Правовая основа участия в процессе урегулирования конфликта отражена в 

учредительных договорах и уставах ряда организаций. Некоторые организации в связи 

с расширением своей деятельности были вынуждены принять документы, непосред-

ственно связанные с урегулированием конфликтов, или определить соответствующие 

положения в уже принятых документах. На фоне современных геополитических 

реалий эффективность участия организаций в урегулировании конфликтов сущест-

венно снизилась. В связи с этим прозвучали призывы к проведению реформ во многих 

международных организациях. 

Ключевые слова: конфликт, международная организация, урегулирование, ООН, 

ОБСЕ, Европейский союз, НАТО 

